
Procesverbal i takimeve publike me qytetarë për kërkesat e tyre dhe ecurinë e projekteve
në 
Xërxë, Fortesë, Sapniq, Pataqan i Ulët dhe Pataqan i Epërm.








INFORMATË RRETH NJOFTIMEVE
Njoftimi për organizimin e takimeve publike me qytetarë për kërkesat e tyre dhe ecurinë e projekteve, u publikua me datë: 26.5.2023 në ueb faqen e komunës së Rahovecit, në të dy gjuhët, në këtë vegëz: https://kk.rks-gov.net/rahovec/wp-content/uploads/sites/23/2023/05/Njoftim-takimet-ne-fsh.-Xerxe-Fortese-Sapniq-Pataqan-i-Ulet-Pataqan-i-Eperm.pdf
 në harmoni me afatet ligjore që i përcakton Udhëzimi Administrativ, si vijon:

Në mbështetje të nenit 68, paragrafi 68.1 i Ligjit Nr.03L-40 për Vetëqeverisje Lokale të Republikës së Kosovës (Gazeta zyrtare e Republikës së Kosovës Nr.28/2008), nenit 17 dhe nenit 18 paragrafi 1, pika 1.7, të Statutit të Komunës së Rahovecit Nr. 1005, të datës: 29.03.2017, Udhëzimit Administrativ (MAPL) Nr.06/2018 për Standardet Minimale të Konsultimet Publike në Komuna, kryetari i Komunës, Smajl Latifi organizon takime publike me qytetarë për kërkesat e tyre dhe ecurinë e projekteve në fshatra dhe vendbanime të komunës së Rahovecit.

Me qëllim të rritjes së nivelit të transparencës e llogaridhënies dhe për t’i mbajtur sa më të informuar banorët e komunës së Rahovecit, rreth orarit dhe vendit të mbajtjes së takimeve publike, janë bërë me kohë planifikimet dhe është publikuar me kohë kalendari i takimeve publike për në vendbanimet e komunës së Rahovecit në këtë vegëz: Kalendari për organizimin e takimeve publike me qytetarë për kërkesat e tyre dhe ecurinë e projekteve, u publikua me datë: 18.5.2023 në të dy gjuhët, në këtë link: https://kk.rks-gov.net/rahovec/wp-content/uploads/sites/23/2023/05/Kalendari-i-takimeve-me-qytetare.pdf

Poashtu, bazuar në afatet ligjore janë njoftuar me kohë banorët e secilit vendbanim rreth mbajtjes së takimeve me anë të publikimit të secilit njoftim veç e veç, për secilën ditë të takimit, në ueb faqe të komunës, shtatë ditë para mbajtjes së dëgjimit në atë vendbanim.  

Njoftimet përveç që janë publikuar në uebfaqe të komunës, në Platformën për Konsultime Publike, në rrjetin social Facebook, njoftimet u janë dërguar edhe kryetarëve të këshillave të fshatrave dhe lagjeve urbane përmes rrjeteve sociale Viber.










	
TAKIMI PUBLIK NË XËRXË, FORTESË, SAPNIQ, PATAQAN I ULËT DHE PATAQAN I EPËRM.
Më datë: 7.6.2023 mbahen takimet publike me qytetarët në fshatrat: Xërxë, Fortesë, Sapniq, Pataqan i Ulët dhe Pataqan i Epërm. Të pranishëm kanë qenë Kryetari i Komunës së Rahovecit, nënkryetari, disa drejtorë të drejtorive, zyrtarë komunal.

Xërxë

Takimi filloi në ora 19:00
Takimin e shpalli të hapur Kryetari i Komunës, z. Smajl Latifi.
Egzon Thaqi: Të nderuar pjesëmarrës përshëndetje, i nderuar kryetar, drejtor të drejtorive, zyrtar komunal dhe ju të pranishëm, mirë se erdhët në Xërxë. Faleminderit që sot jeni këtu me ne, dhe ju falenderojmë për punët që janë kryer, si: ndërtimi i shkollës, çerdhes, janë rregulluar 2 rrugë.
Bashkë me kryesinë e fshatit, kërkesat tona i kemi adresuar edhe me shkrim në Komunë disa herë.
Kërkesat e fshatit Xërxë janë:
· Përmisimi i rrugëve në fshat që janë dëmtuar,
· Mungesa e trafos elektrike
Avdyl Miftari: Të nderuar pjesëmarrës përshëndetje, i nderuar kryetar, drejtor të drejtorive, zyrtar komunal dhe ju të pranishëm.
Kërkesat e fshatit Xërxë janë:
· Probleme me kanalizim,
· Nuk ka drunj në lagjen e epërme,
· Pastrimi i varrezave.






Fortesë
Takimi filloi në ora 19:00
Takimin e shpalli të hapur përfaqësuesi i fshatit, z. Elmi Popaj.
Elmi Popaj: Të nderuar të pranishëm, ju përshëndes të gjithëve dhe mire se keni ardhë. I nderuar kryetar, unë si përfaqësues i fshatit në dakordim me bashkëfshatarët do të përkufizojmë disa nevoja më urgjente:
· Problem i ujrave atmosferike në rrugën drejt shkollës,
· Probleme me ndriçim,
· Rregullimi i lumit,
· Kanalizim në lagjen Kelmendi,
· Rruga Fortesë-Celinë të rregullohet,
· Shtrejtimi i tatimit në pronë,
· Kanali i drenazhimit të tokave bujqësore të rritet intenziteti i punëve.



























Sapniq
Takimi filloi në ora 19:00
Takimin e shpalli të hapur përfaqësuesi i fshatit, z.Mensur Gashi.
Mensur Gashi: Përshëndetje për ju të nderuar të pranishëm, faleminderit për pjesëmarrje!
Po e theksoj vetëm një kërkesë për të lënë radhë pastaj tek qytetarët tjer të pranishëm në kërkesat dhe shqetësimet e tyre. 
· Rrethrrotullim në rrugën Pataqan-Sapniq ,
· Rrugë fushore,
· Kanalizim,
· Të rritet intenziteti i punimeve në rregullimin e përrockave,
· Rregullimi i rrugës nga varrezat derinë rrugën për Ratkoc.


Pataqan i Ulët

[bookmark: _GoBack]Takimi filloi në ora 19:00
Takimin e shpalli të hapur përfaqësuesi i fshatit, z.Nadir Sylejmani.
Nadir Sylejmani: Përshëndetje për ju të nderuar të pranishëm, faleminderit për pjesëmarrje dhe për punët, si trotuari që ka filluar, ndriçmi!
Po theksoj  këto kërkesa: 
· Të trajtohen rrugët me kubëza.








                                                           Pataqan i Epërm
Kërkesat nga qytetarët:
· Ndërtimi i aneksit të shkollës për klasën parashkollor dhe për administratë
Përgjigjet e ekzekutivit në pyetjet e qytetarëve
Berat Duraku, drejtor i bujqësisë: 
1. Rugët fushore në Xërxë dhe Fortesë janë trajtuar,
2. Pastrimi i lumit Bellaja.
3. Shpërndarja e mekanizmave bujqësore do të vazhdojë edhe për disa faza,
4. Do të kalojmë në farëra, inpute dhe serra,
5. Kontrollet veterinarike të kafshëve 
6. Trajtimi i qenve endacak po vazhdon sipas kontratës.

Afrim Dina, drejtor për kultur, rini dhe sport: 
Xërxe: 
1. Në shtëpinë e Kulturës në Xërrxë brenda objekti është bërë rregullimi I hapësirës për Biblotekë, ka mbetur paisja me inventarin e duhur dhe Bibloteka do të jetë e gatshme në Korrik 2023.
2. Gjatë këtij viti do të rregullohen bankinat- ulëse në Stadium.
3. Gjatë këtij viti kemi planifikuar që të regullohet një kënd të lojrave për Fëmijë.
4. Me datë  28 Shkurt 2023   në Kuvendin e Komunës së Rahovecit kemi ndarë lokacionin për rregullimin e fushës sintetike në Xërrxë, dhe jemi duke pritur mbështetje nga Federata e Futbollit të Kosovës.

Fortesë:
1. DKRS-ja nuk kemi patur ndonjë investim, vlenë të cekët se kërkesë e të rinjëve të fshatit është për rregullimin e një fushe sportive, mirpo fusha sportive ekzistuese e cila është te shkolla mundë të shfrytëzohet edhe për aktivitetet e të rinjëve pas përfundimit të proqesit mësimor.


[bookmark: _Hlk136867956]Avni Morina, drejtor i arsimit:

Xërxë

1. Në process ndërtimi i shkollës së re
2. Pajisja e kabinetit të muzikes me mjete konkretizimi
3. Përurimi i çerdhes

Sapniq

1. Riparimi i nyjeve sanitare në objektin e shkolles,
2. [bookmark: _Hlk137036697]Do të bëjmë përpjekje që shkollen ta fusim në projektin e efiçiences,
3. Furnizimi i bibliotekes së shkollës me libra.

Pataqan I Ulët

1. Projekti i riparimit të nyjeve sanitare (ndertimi i aneksit)
2. Do të bëjmë përpjekje që shkollen ta fusim në projektin e efiçiences,

Pataqan i Epërm

1. Ndërtimi i një aneksi për zyren e drejtorit dhe një klasë parashkollore

Erhan Morina, drejtor i Ekonomisë: Gjatë periudhës qershor 2023-2023, në Xërxë ka zhvilluar projektin Rregullimi i Oborrit te Depot e Matreksit vlera 22,968.00€
Përparim Krasniqi, drejtor i Shërbimeve Publike:
Xërxë
1. Te ndërtuara 5 rruge ne fshatin Xerxe, kane mbetur edhe disa rruge qe janë ne proces te kontratave te reja
2. Kanalizim ne disa segmente i planifikuar, ne zgjerim te rrjetit,
3. Ndriçim publik mbi 80% e fshatit, ka disa rrugica te vogla qe ende kane nevoje për zgjerim (ESCO)
4. Mirëmbajtja e varrezave dhe hapësirave tjera publike e rregullt.
Fortesë
1. Ne proces ndërtimi i te gjitha rrugëve lokale,
2. 2 segmente te kanalizimit njeri 765 metra i përfunduar dhe segmenti tjetër 727 ne proces
3. Ndriçimi publik i përuruar, ka disa prishje ne disa rruge per shkak te dëmtimeve ne kabllo,
4. Mirëmbajtja e rregullt e hapësirave publike.

Sapniq 
1. Ne proces janë te planifikuara disa segmente rrugore, 2 janë te përfunduara te tjerat janë ne proces (5 rruge lokale)
2. Ndriçimi publik ka përfunduar,
3. Mirëmbajtja e rregullt e hapësirave publike,


Potoqan i Poshtëm,
1. Ne proces rrugët lokale,
2. Kanalizimi ne dy segmente në fshatin Potoqan i Poshtëm janë të përfunduara, 
3. Ndriçimi publik në proces, 
4. Ka filluar ndërtimi i trotuareve përgjatë rrugës kryesore dhe parkingu përballë shkollës fillore,
5. Mirëmbajtja e varrezave dhe hapësirave tjera publike e rregullt.

Potoqan i Eperm
1. Segmentet e kanalizimit të planifikuara, në dy segmente, zgjerim të rrjetit,
2. Ndriçimi publik ne proces,
3. Ndërtimi i dy rrugëve ne proces,
4. Mirëmbajtja e rregullt e hapësirave publike,


Albnor Mullabazi, Drejtor i Urbanizmit:
Plani Zhvillimor Komunal 2023-2031
Është dorzuar për miratim në Ministrin e Mjedisit, Planifikim Hapësinor dhe Infrastrukturës, parashihet krijimi i zones për bizënese, janë përfshi zonat për energji të ripertritshme.

Xërxë 
Ndërtimi i parkut në fshatin Xërxë, në muajin korrik do përfundoj ndërtimi i parkut.
Me kontratën e “Mbjellja e luleve dhe mirmbajtja”, është rregullu udhëkryqi, po ashtu gjatë vjeshtës kemi zëvendsuar drujnë në këtë pjesë.
Fortesë 
Në fshatin Fortesë, operatori është rikthy në punime për ndërtimin e shtratit të lumit Rimnik, tash jemi duke punuar me koektorin e ujrave të zeza.
Në vjeshtë janë zëvendsu drujnë e dëmtuara.

Sapniq
Në fshatin Sapniq janë zëvendësimi i drunjve dekorativ.


Pataqa i Epërm
Në fshatin Pataqan i Epërm, jemi në procesë të përfundimit të parkut, gjatë mujait qershor do përmbyllen punimet. Drunjë dekorativ janë zëvendsuar.

Pataqan i Ultë
Edhe në fshatin Pataqan i Ultë janë zëvendsuar drunjë dekorativ gjatë vjeshtës.

LISTA E NËNSHKRIMEVE

Ju faleminderit për pjesëmarrjen tuaj!
Takimi përfundoi në ora 21:16






Zyrtare për Marrëdhënie me Publikun

Rahovec, qershor 2023

